
SESIÓN ORDINARIA DA XUNTA DE GOBERNO LOCAL DO DIA   22 DE  

DECEMBRO   DE 2014  

No despacho de Alcaldía do Concello de Cambre, ás dez horas do día vinte e dous de 
decembro de dous mil catorce, baixo a presidencia do señor alcalde don Manuel Rivas 
Caridad,  reúnese  a  Xunta  de  Goberno  Local,  co  fin  de  realizar  a  sesión  ordinaria 
convocada para o efecto.

Asisten os concelleiros que a continuación se relacionan, segundo nomeamento efectuado 
mediante Resolución da Alcaldía número 997 de data 17 de xuño de 2011: dona Maria 
Jesús González Roel, don Felipe Andreu Barallobre, dona Rocio Vila Díaz, don Fernando 
Caride Suárez, dona Marta Maria Vázquez Golpe, don Santiago Manuel Ríos Rama e don 
Manuel Marante Gómez.

Intervén como secretaria da Corporación dona Maria Luisa de la Red Ampudia.

Aberto o acto  pola presidencia,  examinaronse os asuntos incluídos na orde do día  da 
convocatoria.

1º.-Aprobación,  se  procede,  dos  borradores  das actas  das sesións ordinarias  de 
datas 9 e 15 de decembro de 2014

O señor presidente pregunta aos asistentes se desexan formular algunha observación ao 
borrador da acta correspondente á sesión ordinaria da Xunta de Goberno Local de data 9 
de decembro de 2014 e, ao non se formular, a Xunta de Goberno Local, por unanimidade 
dos sete membros que asistiron á sesión (non asistiu dona Rocio Vila Diaz), aprobou o 
citado borrador.

Respecto da sesión ordinaria de data 15 de decembro de 2014, a Xunta de Goberno Local, 
por unanimidade dos seis membros que asistiron á citada sesión (non asistiron dona Marta 
Maria Vázquez Golpe e don Santiago Manuel Ríos Rama), aprobou o citado borrador.

2º.- Correspondencia

-  Real  decreto  1007/2014,  de  5  de  decembro,  do  Ministerio  de  Economía  e 
Competitividade, polo que se declaran oficiais as cifras de población resultantes da revisión 
do padrón municipal  referidas ao 1 de xaneiro de 2014.  Figura o Concello  de Cambre 
cunha poboación de 24.029 habitantes. (Boletín Oficial do Estado número 308, do día 22 
de decembro de 2014).

- Orde do 12 de decembro de 2014, da Consellería do Medio Rural e do Mar, pola que se 
establecen as bases reguladoras para a concesión, en réxime de concorrencia competitiva, 
de  axudas  aos  concellos  de  Galicia  e  ás  súas  entidades  públicas,  con  personalidade 
xurídica propia, e agrupacións de concellos, para o apoio á extinción de incendios forestais, 
consistentes  na  cesión  en  propiedade  de  vehículos  especialmente  preparados  para  o 
exercicio desas funcións. (Diario Oficial de Galicia número 244, do día 22 de decembro de 
2014).

- Resolución do 9 de decembro de 2014, do Fondo Galego de Garantía Agraria, pola que 
se  dá  publicidade  á  relación  de  centros  escolares  beneficiarios  das  axudas  para  a 
distribución de froitas frescas ao alumnado de centros escolares de Galicia para o curso 
escolar 2014/15.  Figura o IES Afonso X O Sabio, cun importe total de 1.913 euros. (Diario 
Oficial de Galicia número 243, do día 19 de decembro de 2014).

- Resolución do 15 de decembro de 2014, da Consellería de Medio Ambiente, Territorio e 
Infraestruturas,  pola  que  se  establecen  as  condicións  para  a  adhesión  ao  sistema 
promovido  pola  Administración  autonómica  para  a  xestión  institucional  dos  residuos 
domésticos. (Diario Oficial de Galicia número 243, do día 19 de decembro de 2014).

- Lei 10/2014, do 3 de decembro, da Presidencia da Xunta de Galicia, de accesibilidade. 
(Diario Oficial de Galicia número 241, do día 17 de decembro de 2014).

3º.-  Informe  respecto  das  resolucións  ditadas  pola  alcaldía  e  polos  concelleiros 
delegados da área, e informes respecto doutros asuntos de área

Os presentes  danse  por  enterados  das  resolucións  ditadas  dende  a  última  Xunta  de 
Goberno Local.

Informes da concelleira delegada da área de Economía, Facenda, Promoción Económica e 
Consumo

Dona Marta Maria Vázquez Golpe informa que o vindeiro día 31 de decembro remata o 
prazo para presentar a solicitude de renovación dos postos da feira e comenta que xa a 
presentaron case todos.

En canto ao obradoiro de emprego do ano 2013, informa que hai un 60% de alumnas que 
fixeron o obradoiro e que están traballando.

Informes do concelleiro delegado da área de Obras e Servizos

Don  Manuel  Marante  Gómez  informa  que  o  xoves,  día  18,  estiveron  os  técnicos  da 
Consellería de Industria para os efectos de revisar a pavimentación das rúas do polígono 
industrial,  e  do  emisario  de  fecais.  Engade  que  todo  foi  correcto,  agás  a  sinalización 
horizontal da estrada onde se instalou o colector de fecais, que debido ás inclemencias do 
tempo, non se puido pintar. Di que acordaron en que, tan pronto como o tempo o permita, o 
pintarán e remitirán unha reportaxe fotográfica.

A continuación informa que o mesmo día tamén na rúa que vai da rúa Polígono a Francisco 
Añón, ao lado do polígono do Temple se produxo unha focha, e unha vez sinalizada, foron 
cunha pa mecánica para ver cal era o problema. Produxose no antigo regueiro que pasaba 
por alí, co que hai que realizar unha obra importante, dado que está oco por debaixo da rúa 
nun tramo de 15 ou 20 metros.

Informes do concelleiro delegado da área de Cultura e Turismo

Don Santiago  Manuel  Rios  Rama informa que  se  convocou  a  reunión  do  Camiño  de 
Santiago para o vindeiro día 13 de xaneiro, ás 10.00 horas da mañá, no salón de sesións.

A continuación informa que o último día do curso escolar se entregou a todo o alumnado 
do concello as normas para a cabalgata do día de Reis Magos.

Tamén informa que o pasado venres, día 19 de decembro, tivo lugar a entrega de premios 
do  segundo  concurso  de  calendarios  de  Cambre  e  igualmente  o  día  19  tivo  lugar  a 
exposición de soldados de miniatura no museo. Engade que a exposición está aberta ata o 
día 25 de xaneiro de 2015.

A seguir informa que no día de hoxe, 22 de decembro, no centro sociocultural do Graxal, 
ás 19.00 horas terá lugar a representación da obra “Bailando cos contos”,  a cargo da 
compañía Baobab Teatro, dentro da programación da Rede cultural e destinada a público 
familiar. 

Para rematar a súa intervención, don Santiago Manuel Rios Rama informa dos seguintes 
actos:  o martes, día 23 de decembro, no centro sociocultural do Graxal, ás 19.30 horas, 
representarase a obra “O Mercader de Venecia”, de William Shakespeare, co grupo de 
teatro da F.W.F.F. Igualmente, o venres, día 26 de decembro, na casa da Cultura Vila 
Concepción, ás 18.00 horas e ás 19.30 horas actuará a Maga Marita, e o sábado, día 27, 
na igrexa parroquial de Santa Maria de Cambre, ás 20.00 horas haberá un concerto de 
panxoliñas.

Informes  da  concelleira  delegada  da  área  de  Igualdade,  Benestar  Social,  Sanidade  e 
Educación

Dona Maria Jesús González Roel informa que hoxe comezaron os campamentos urbanos 
de Nadal.  Realizouse  unha  supervisión,  dado  que  comeza  unha  nova  empresa 
adxudicataria e di que non houbo ningún tipo de incidente.

E non habendo máis asuntos que tratar, remata a sesión sendo as once horas, do que eu, 
secretaria, certifico.

O presidente A secretaria

Manuel Rivas Caridad Maria Luisa de la Red Ampudia

